
(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ದೇವ ಸೋಮಶಕಲಾಮಲಮೌಲೇ
ಸೋಮ ಹೇಮನಿಭ ದಿವ್ಯ ಶುಭಾಂಗ .

ವ್ಯೋಮಕೇಶ ಜಿತಕಾಶ ಮಹೇಶ
ಪಾಹಿ ಮಾಮಖಿಲದುಃಖಸಮೂಹಾತ್ .. 72..

ವಾಮದೇವ ವರಸಾಮಜ ಚರ್ಮ-
ಸ್ಫಾರಶೋಭಿಕುಸುಮಾಂಗ ಮಹೇಶ .

ಧೂಮವಾಹವಹ ಶಂಕರ ಶಂಭೋ
ವ್ಯೋಮಧಾಮ ಭಗವನ್ನವ ಮಾಂ ತ್ವಂ .. 73..

ಶಂಭೋ ಬಾಲಮೃಗಾಂಕಶೇಖರ ಮಹಾಸರ್ಪಾಂಗಮಾಲೋಜ್ಜ್ವಲ
ಕಂದರ್ಪಾಂತಕ ಶರ್ವ ಸರ್ವಗ ವಿಭೋ ದೂರ್ವಾದಲಾರ್ಚ್ಯಾಂಘ್ರಿಕ .

ವೇದೇಶಾಖಿಲಪಾಲ ಭಾಲಶಶಭೃತ್ಪೂತಾಂಗಸಂಗಾತುಲ
ಲೀಲಾಗಾಂಗಸುತುಂಗಭಂಗಪರಮಾನಂದಾಂಗಸಂಗಾವ ಮಾಂ .. 74..

ವಿಶ್ವೋತ್ಪತ್ತಿವಿಪತ್ತಿಸಂಸ್ಥಿತಿಜಗತ್ಕಾರ್ಯಂ ಚ ತತ್ಕಾರಣಂ
ಜೀವೇಶಾಶ್ರಯಭೇದಭಾನಮಖಿಲಂಯನ್ನಾಮರೂಪಾತ್ಮಕಂ .

ಕಾಲಾನಲ್ಪವಿಕಲ್ಪಶಿಲ್ಪ ಸುಮಹಾಸಂಕಲ್ಪಕಲ್ಪಾಂತಕ
ತ್ವಯ್ಯಾನಂದಪಯೋಧಿವಾರಿಲಹರೀ ವಿದ್ಯೋತತೇ ಕೇವಲಂ .. 75..

ವಿಷ್ಣುಬ್ರಹ್ಮಮುಖಾಃ ಸುರಾಸುರವರಾ ಯೇ ಭಾಸುರಾ ಭೂಸುರಾಃ
ಸಂಜಾತಾಃಸ್ಥಿತಿನಾಶಮಧ್ಯಪತಿತಾ ಭ್ರಾಂತಾಶ್ಚ ಸಂಸಾರಿಣಃ .
ವಿಶ್ವಾಧೀಶ್ವರ ಶಂಕರ ತ್ರಿಭುವನಾಪಾರೋರುದುಃಖಾರ್ತಿಹನ್
ಕಾಲಾತೀತ ಮಹೇಶ್ವರಾವ ಭಗವನ್ ವಿಶ್ವೇಶ ವಿಶ್ವಾಧಿಕ .. 76..

ಇತಿ ಸ್ತುತ್ವಾ ತ್ರಿಕಾಲಂ ವಾ ಪೂಜಾಂತೇ ವಾ ಮಹೇಶ್ವರಂ .

ಆಷಾಢ್ಯಾಮಥ ಪೌರ್ಣಮ್ಯಾಂ ಹೋಮಃ ಕಾರ್ಯೋ ದ್ವಿಜೈಃಸಹ .. 77..

ದತ್ವಾ ಗೋಮಿಥುನಂ ದೇವಿ ಸವತ್ಸಂ ಚ ಸದಾಕ್ಷಿಣಂ .

ನಕ್ತಾಶನೋ ಭವೇನ್ಮಾಸಂ ಬ್ರಾಹ್ಮಣೈಃ ಪಾರಣಂ ತತಃ .. 78..

ಏವಮಾಷಾಢಪೂಜಾತ ಆಷಾಢಪ್ರತಿಮೋ ಭವೇತ್ .

ಚಂದ್ರಾಭಯಾನೈರ್ಯಾತ್ಯಂತೇ ಮಮ ಲೋಕಂ ಸನಾತನಂ .. 79..

.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಮಾಷಾಢಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 17

ಆಷಾಢಾರ್ಚನಂ . 72-79..

- .. shrIshivarahasyam . mahAdevAkhyaH ekAdashamAMshaH . adhyAyaH 17

AShADhArchanam . 72-79..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ while

detailing about His Worship during the Āṣāḍha māsaಆಷಾಢಮಾಸ. He mentions about

conducting Homamಹೋಮಂ during Āṣāḍha Pūrṇimāಆಷಾಢ ಪೂರ್ಣಿಮಾ.
TheĀṣāḍhamāsakṛte ŚivaŚatāṣṭanāmaStotramಆಷಾಢಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
and theĀṣāḍhamāsakṛte ŚivaŚatāṣṭaNāmāvaliḥಆಷಾಢಮಾಸಕೃತೇ ಶಿವಶತಾಷ್ಟನಾಮಾವಲಿಃ
comprising of 108 Names 108 ನಾಮಾನಿ of Śiva ಶಿವ, derived from the same can be

accessed from one of the links provided below. The count seems to exceed though.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 17 are presented on this page.

